
Nuuk 17. oktober 2018 

UKA2018/73 

     Hans Enoksen Partii Naleraq  

 

 

 

Kalaallit Nunaanni Inatsisartunut qinersisarneq pillugu Inatsisartut inatsisaata 

allanngortinneqarneranik Inatsisartut inatsisaat nr. xx, uu. qqqq 2018imeersoq  
(Partiit qinigassanngortitsisinnaatitaanerat, namminersorneq pillugu inatsimmi taaguutinut 

naleqqussaaneq, inatsisiliornerillu allanngornerisa malitsigisaannik iluarsiinerit) 

 

Inatsisartunut qinersisartunut qinersisarneq pillugu inatisartunut ilaasortaq Bentiaraq Ottosen 

Atassut siunnersuuteqarnermini saqqummiussaa oqaaseqarfigissavarput. 

 

Inatsisartunut qinersisarnermi inatsimmik allannguiniarluni Atassut siunnersuuteqarpoq, tassalu 

tunngavilersuutigalugu inatsisartunut qinersisoqartarnissaani Partiit inatsisartuni 

ilaasortaarussimasut atsiortinngikkaluarlutik Partiit inatsisartuni nutaamik 

qinersisoqartussaanngorneranut pulaannarsinnaanngussasut tamannalu Partii Naleqqamiit 

oqaaseqarfigissavarput. 

 

Inatsisartunut qinersinissami Partiit inatsisartunut ilaasortaatitaqareersut periarfissaqartuannarput 

nutaamik atsiortinngikkaluarlutik qinigassanngortitsinnaallutik tamannalu pissusissamisoortutut 

isigaarput aammalu taamaattuannartariaqarpoq. 

 

Siunnersuut Partiit ilaasortaatitaqanngitsut atsiortitsinngikkaluarlutik inatsisartunut 

qinigassanngortitsinnaanissanik saqqummiussaqarneq Partii Naleqqamiit isumaqatiginagu 

oqaatigissavarput. 

 

Nunatsinni soorunami tamat oqartussaanerat tamakkiisumik illersussallugu 

tunuarsimaarutissaqanngilagut, kisiannili aningaasatigut kingunissai ilaatigut ernumanartutut 

killeqanngitsumik ingerlalersinnaanerat taamatut isumaqataannginnitsinnut tunngavilersuutitta 

ilaattut taasinnaavarput. 

 

Assersuutigalugu Partiit ilaasortaatitaarullutik unissimasut taava qanoq pissappat, 

atsiortitsinngikkaluarlutik inatsisartunut qinigassanngortitsissappat taavalu aamma Partiit 

atorunnaarsimasut sussappat ingerlaannaq ilanngutissappat univissimagaluarpataluunniit, tamannalu 

eqqarsaatigalugu tapersersoruminaatsipparput, taamatummi aaqqiisoqassappat inuiaqatigiinnut 

akisuallaalersinnaammat aningaasanut tapiissutissat eqqarsaatigalugit. 

 

Taamatut naatsumik tunngavilersuuteqarluta siunnersuut siunnersuut itigartipparput. 

 

 


